
Na temelju Smjernica o minimalnim standardima dodjele proračunskih sredstava putem 
transfera i subvencija u Federaciji Bosne i Hercegovine. („Službene novine Federacije 
BiH“, broj 15/18), objavljuje se: 
 

Uputstvo za podnosioce prijave vezano za javni poziv za sredstva koja će se 
dodjeljavati putem javnog poziva koji se odnosi na Odluku Vlade Federacije BiH o 
usvajanju Programa utroška sredstava „Kapitalni transferi drugim nivoima vlasti i 

fondovima – Transfer za izgradnju autocesta, brzih cesta, magistralnih i drugih 
cesta“ utvrđen Proračunom Federacije Bosne i Hercegovine za 2024. godinu 

Federalnom ministarstvu prometa i komunikacija u razdjelu 18. ekonomski kod 
6151 ("Službene novine Federacije BiH", br. 7/24 i 33/24) 

 
-Opis problema: nedovoljan kvalitet pojedinih dijelova cestovne infrastrukture i problem 
sigurnosti u cestovnom prometu regionalnih i  drugih cesta (lokalnih cesta i 
gradskih/općinskih ulica) u Federaciji BiH 
 
-Opći i posebni ciljevi Programa koji je predmet javnog poziva: poboljšanje cestovne 
infrastrukture i sigurnosti u cestovnom prometu regionalnih i  drugih cesta (lokalnih 
cesta i gradskih/općinskih ulica) u Federaciji BiH  
 
-Ukupna vrijednost Programa i iznosi predviđeni za pojedine programske oblasti:  
ukupan iznos raspoloživih sredstava 22.000.000,00KM.  Od toga za projekte regionalnih 
cesta u iznosu od 9.000.000,00KM (u sklopu ovoga maksimalan iznos koji se može 
odobriti za projekte izrade projektne i studijske dokumentacije regionalnih cesta je 
500.000,00KM a maksimalan iznos koji se može odobriti za projekte izvođenja radova 
sanacije, rekonstrukcije, izgradnje regionalnih cesta i povezivanja  regionalnih cesta na 
ostatak prometne mreže je 1.500.000,00KM), i za projekte koji se odnose na lokalne 
ceste te gradske/općinske ulice u iznosu od 13.000.000,00KM (u sklopu ovoga  
maksimalan iznos koji se može odobriti za projekte izrade projektne dokumentacije 
lokalnih cesta te gradskih/općinskih ulica je 200.000,00KM i maksimalan iznos koji se 
može odobriti za projekte izvođenja radova na sanaciji, rekonstrukciji i izgradnji lokalnih 
cesta te gradskih/općinskih ulica je 600.000,00KM).   
 
-potencijalni podnositelji prijava: kantoni, gradovi, općine i fondovi (kantonalne 
direkcije/uprave za ceste) u Federaciji Bosne i Hercegovine. 
 
-prihvatljive aktivnosti za provođenje programa ili projekta: izrada projektne i studijske 
dokumentacije regionalnih,  lokalnih cesta te gradskih/općinskih ulica i izvođenje radova 
sanacije, rekonstrukcije, izgradnje regionalnih, lokalnih cesta te gradskih/općinskih 
ulica. 
 
-prihvatljivi troškovi koji se mogu financirati dodijeljenim sredstvima: troškovi nastali 
prilikom izrade projektne i studijske dokumentacije regionalnih,  lokalnih cesta te 

gradskih/općinskih ulica i izvođenja radova sanacije, rekonstrukcije, izgradnje 
regionalnih, lokalnih cesta te gradskih/općinskih ulica. 
 
-postotak ili iznos sredstava koji se odnosi na financiranje administrativnih troškova: 0%. 
 
-neprihvatljivi troškovi koji se ne mogu financirati dodijeljenim troškovima: svi troškovi 
koji se ne odnose na izradu projektne i studijske dokumentacije regionalnih,  lokalnih 
cesta te gradskih/općinskih ulica i izvođenje radova sanacije, rekonstrukcije, izgradnje 
regionalnih, lokalnih cesta te gradskih/općinskih ulica. 
 
-pravila vidljivosti: Korisnik se obvezuje pri provedbi projekata osigurati postavljanje 
informativne table na gradilištu ili oznake u projektima Vlade Federacije Bosne i 
Hercegovine u skladu sa Uredbom o načinu korištenja naziva Vlade Federacije Bosne i 
Hercegovine u projektima koji se u potpunosti ili djelomično financiraju iz Proračuna 
Vlade Federacije Bosne i Hercegovine, sredstvima gospodarskih društava sa 
sudjelovanjem državnog kapitala iz nadležnosti Federacije Bosne i Hercegovine, te 
sredstvima pravnih lica osnovanih od strane Federacije Bosne i Hercegovine i Vlade 
Federacije Bosne i Hercegovine („Službene novine Federacije BiH ”, broj 32/22). 
 
-Opis postupka provjere prijave: provjeru prijave vršiti će stručno povjerenstvo ili 
Jedinica za strateško planiranje i upravljanje projektima u skladu sa rješenjem koje 
donese Federalni ministar prometa i komunikacija. 
 
-Opis postupka odabira projekata: sukladno predmetnoj Odluci Vlade Federacije BiH 
ocjenu prijava vršiti će stručno povjerenstvo ili Jedinica za strateško planiranje i 
upravljanje projektima u skladu sa rješenjem koje donese Federalni ministar prometa i 
komunikacija a Odluku o dodjeli sredstava podnositeljima zahtjeva za sve odobrene 
programe/projekte, donosi Federalni ministar prometa i komunikacija. 
 
-Razloge, rokove i način podnošenja i rješavanja prigovora: sukladno predmetnoj Odluci 
Vlade Federacije BiH rješavanje prigovora i žalbi vršiti će stručno povjerenstvo ili 
Jedinica za strateško planiranje i upravljanje projektima u skladu sa rješenjem koje 
donese Federalni ministar prometa i komunikacija. 
 
-Opis postupka ugovaranja odabranih programa i projekata: S korisnicima kojima je 
Odlukom o dodjeli sredstva odobren program/projekt Federalno ministarstvo prometa i 
komunikacija zaključit će ugovore o međusobnim pravima i obvezama. 
 
-Opis postupka praćenja provođenja programa ili projekata: evaluaciju učinaka i 
namjenskog utroška dodijeljenih sredstava vrše odgovarajuća stručna povjerenstva ili 
Jedinica za strateško planiranje i upravljanje projektima, kako to rješenjem odredi 
Federalni ministar prometa i komunikacija 
-Okvirni kalendar provođenja postupaka: provjera prijava i odabir projekata u roku od 30 
dana od dana zatvaranja javnog poziva.  

